Documento asinado dixitalmente por:

e

Maria Luisa Lépez Garcia (13/09/2023 19:03)
Julio Garcia Comesafia (13/09/2023 20:09)

SAOC-E4G4-BOAH-OF40-TWWC-6G5F-K3W0-5169-4628-5679-19

https://sede.xunta.gal/cve?idcve

CONVENIO DE COLABORACION ENTRE A CONSELLERIA DE SANIDADE, O SERVIZO GALEGO
DE SAUDE E A AXENCIA GALEGA DE SANGUE, ORGANOS E TECIDOS PARA A
CONTRATACION DO SERVIZO LOXiSTICO INTEGRAL

Santiago de Compostela, na data da sinatura dixital

REUNIDOS

Dunha parte, Julio Garcia Comesafia, conselleiro de Sanidade e presidente do Servizo
Galego de Saude, actuando en representacién da Conselleria de Sanidade e do organismo
auténomo adscrito @ mesma, de acordo co establecido no artigo 34 da Lei 1/1983, do 22 de
febreiro, de normas reguladoras da Xunta e da sua Presidencia, de conformidade cos
Decretos 136/2019 e 137/2019, do 10 de outubro, polos que se establecen as estruturas
organicas da Conselleria de Sanidade e do Servizo Galego de Saude, respectivamente; asi
como co establecido na Lei 1/2016, do 18 de xaneiro, de transparencia e bo goberno; e na Lei
40/2015, do 1 de outubro, de réxime xuridico do sector publico.

E doutra parte, Maria Luisa Lépez Garcia, directora da Axencia Galega de Sangue, Organos e
Tecidos, actuando por delegacion de sinatura do conselleiro de Sanidade e en virtude das
funciéns que ten atribuidas 15 do Decreto 142/2015, do 17 de setembro, polo que se crea a
Axencia e se aproban os seus estatutos.

As partes recofiécense capacidade e representacion suficientes para formalizar o presente
convenio de colaboracion, e na sta virtude

EXPONEN

l.- A Conselleria de Sanidade é o 6rgano da Administracién autondmica responsable da
superior direccién e control do desenvolvemento das funciéns e competencias que, en
materia de sanidade, lle corresponden & Xunta de Galicia de acordo co establecido nos
artigos 27.23° 28.8° e 33 do Estatuto de Autonomia de Galicia, aprobado por Lei orgdnica
1/1981, de 6 de abril.

De conformidade co artigo 31 da Lei 8/2008, do 10 de xullo, de saide de Galicia,
correspondelle a Conselleria de Sanidade a direccidén do Sistema Publico de Saude de Galicia,
que ten entre os seus principios reitores a cooperacidn intersectorial, a integracion funcional
dos recursos apostando por férmulas colaborativas, a calidade dos servizos e a mellora
continua, asi como a eficacia, efectividade e eficiencia na xestién do sistema e a procura da
suficiencia de recursos.

Il.- O Servizo Galego de Saude, organismo auténomo creado por Lei 1/1989, do 2 de xaneiro, e
adscrito a Conselleria de Sanidade, ten atribuidas as competencias precisas para o
desenvolvemento de todas as d4reas que configuran o concepto integral de saude,
xestionando a sanidade en todas as suas facetas, de conformidade co previsto no Titulo VI
da Lei 8/2008, do 10 de xullo, de satide de Galicia.

A Lei 1/2018, do 2 de abril, modificou a citada Lei 8/2008, do 10 de xullo, establecendo na sua
Disposicidn transitoria primeira (ordenacion territorial transitoria) que en tanto non se
desenvolvera regulamentariamente a ordenacion territorial do Sistema publico de saude de
Galicia prevista na lei, o dmbito xeografico de las dareas, distritos e zonas sanitarias
respectaria e teria en conta as estruturas organizativas de xestidn integrada. Estas
estruturas foron implantadas a través do Decreto 168/2010, do 7 de outubro, como
instrumento de organizacion, sen personalidade xuridica, no ambito periférico do Servizo
Galego de Saude, para asumir con autonomia funcional, de forma integrada a xestion dos
recursos, prestaciéns e programas da atencidn sanitaria, tanto do nivel de atencién primaria
coma hospitalaria, asi como sociosanitaria e de promocion e proteccién da saude.

Posteriormente, o Decreto 134/2019, do 10 de outubro, polo que se se regulan as dareas
sanitarias e os distritos sanitarios do sistema publico de saide de Galicia, establece as sete
areas sanitarias, equivalentes as dreas de salde previstas na Lei 14/1986, de 25 de abril, xeral
de sanidade, como estruturas organizativas sen personalidade xuridica que xestionan, con
autonomia funcional e de xeito integrado a xestién dos centros, recursos sanitarios,
prestaciéons e programas da atencién sanitaria, tanto do nivel de atencién primaria coma
hospitalaria, asi como a coordinacidn sociosanitaria e de promocidn e proteccién da saude,
nos seus respectivos ambitos territoriais.

lll.- A Axencia Galega de Sangue, Organos e Tecidos (ADOS) creouse polo Decreto 142/2015,
do 17 de setembro, como unha axencia publica autonémica que se encadra dentro das
entidades publicas instrumentais reguladas no titulo Il da Lei 16/2010, de 17 de decembro,
de organizacién e funcionamento da Administracion xeral e do sector publico autonémico de
Galicia.

A Axencia estd adscrita & Conselleria de Sanidade a través da Direccion Xeral con

competencias en materia de asistencia sanitaria do Servizo Galego de Saude.

Esta entidade ten como fin actuar como un instrumento de xestidn eficiente para asegurar a
doazéon voluntaria de sangue, o procesamento, fraccionamento, almacenaxe e o
abastecemento de compofentes sanguineos e hemoderivados, a coordinacién de
transplantes de 6rganos e a obtencidn, procesamento, almacenaxe, distribuciéon e implante
de células e tecidos, aplicando os criterios de calidade vixentes no mercado e na lexislacidon
de aplicacion, e seguridade marcados tanto pola lexislacidon vixente coma polas guias
cientificas, e asegurando que se cumpren todos os aspectos éticos inherentes 4 doazoén e ao
uso de substancias de orixe humana procedentes da mesma.

A Axencia é a entidade publica instrumental, medio propio e servizo técnico da
Administracion xeral da Comunidade Auténoma de Galicia e dos poderes adxudicadores
dependentes dela, responsable na Comunidade Auténoma de Galicia da excelente aplicacion
da normativa e politicas publicas de hemoterapia, transplantes e tecidos da Unién Europea e
do Goberno de Espafia baixo os principios reitores do altruismo, voluntariedade e
solidariedade.

IV.- A Constitucion recolle no artigo 103 que a Administracidn debe actuar de acordo, entre
outros, cos principios de eficacia e coordinacion. Nesa lifia, o actual escenario econémico, ao
que non son alleas as Administracidons publicas, obriga a impulsar medidas relativas a
xestion eficaz e eficiente dos recursos dispofiibles, co obxecto de prestar os servizos aos
cidadans en condiciéns de calidade e minimizar custos, xestionandoos de forma mais
eficiente.

Neste senso, é preciso optimizar os recursos econdmicos das administracidons publicas
mediante formulas innovadoras que permitan a xestion compartida na prestacién dos
servizos publicos, e que, neste caso, se concretan no presente convenio.

Doutra banda, a Lei 14/2013, do 26 de decembro, de racionalizacién do sector publico
autondémico, o artigo 15, baixo ou epigrafe “acordos de colaboracién ou cooperacién para o
financiamento conxunto de contratos para a satisfaccion dunha finalidade comun” sinala no
seu apartado 1 que “os 6rganos de contratacion da Administracién xeral da Comunidade
Auténoma e das entidades do sector publico autonédmico poderan chegar a acordos para o
financiamento conxunto de contratos para a satisfaccion dunha finalidade comun”. Segundo
o apartado 3 deste artigo “cando o financiamento conxunto se realice entre 6rganos da
Administracion xeral da Comunidade Auténoma e das entidades do sector publico ou entre
estas entre si, se formalizard un convenio de colaboracién entre elas co mesmo contido
expresado no apartado anterior”.

No mesmo sentido se expresa o artigo 323.5 da Lei 9/2017, do 8 de novembro, de contratos

do sector publico por canto prevé que cando o contrato resulte de interese para varias
entidades ou departamentos ministeriais e a tramitacion do expediente deba efectuarse por
un unico érgano de contratacion, as demais entidades ou departamentos interesados
poderdn contribuir ao seu financiamento, nos termos que se establezan
regulamentariamente e con respecto & normativa orzamentaria, na forma que se determine
en convenios ou protocolos de actuacion.

V.- Dende xufio de 2013 o Servizo Galego de Saude disp6n dun servizo de loxistica integral
que lle permite unificar pardmetros propios de xestién de actividade loxistica, controlar a
calidade do servizo, controlar e optimizar o volume de existencias tanto en almacén central
como en periféricos asi como optimizar a superficie dispofiible nos centros. En definitiva,
mellorar a eficiencia operativa do servizo loxistico, reducindo o seu custo e o valor dos seus
stocks.

O servizo consiste na posta a disposicion, dotacién e operacion dunha Plataforma Loxistica
de uso exclusivo, que xestione todas as mercancias, produtos sanitarios, non sanitarios e
produtos farmacéuticos que se lle asignen.

Nestes dez afios de contrato tamén se dotou de equipamento as principais unidades de
consumo. Este equipamento, unha vez rematado o contrato actualmente vixente, pasara a
ser propiedade do Servizo Galego de Saude, sendo necesario o seu mantemento e
actualizacion.

Por tal motivo, e coa fin de continuar dispofiendo dun servizo que permita manter, estender
e mellorar a eficiencia operativa do servizo loxistico actual, as partes intervindas estdn
interesadas en levar a cabo, a través do Servizo Galego de Saude, a posterior licitacion e
contratacidon do servizo loxistico integral e subscriben o seguinte convenio que se rexera
polas seguintes

CLAUSULAS

Primeira.-Obxecto

O obxecto do presente convenio é establecer as pautas que se seguiran na colaboracion
entre a Conselleria de Sanidade, o Servizo Galego de Salde e a Axencia Galega de Sangue,
()rganos e Tecidos, para o financiamento conxunto da contratacién do servizo loxistico
integral.

Segunda.- Organismos e entidades participantes

Os organismos e entidades participantes son os seguintes:

1.- Servizo Galego de Saude

2.- Conselleria de Sanidade (Direccidon Xeral de Saude Publica)

3.- Axencia Galega de Sangue, Organos e Tecidos

Terceira.- Financiamento

1.- O importe da achega do Servizo Galego de Salde para a execucién do obxecto
mencionado na cldusula primeira para o periodo 2023-2028, ascendera a sesenta e seis
millons seiscentos dezaseis mil catrocentos noventa e dous euros con oitenta e nove
céntimos ( 66.616.492,89 €), IVE engadido.

2.- O importe da achega da Conselleria de Sanidade para a execucién do obxecto mencionado
na clausula primeira para o periodo 2023-2028, ascendera a dous millons cincuenta e dous
mil seiscentos cincuenta e tres euros con cincuenta e nove céntimos (2.052.653,59 €), IVE

engadido.

3.- O importe da achega da Axencia Galega de Sangue, Organos e Tecidos para a execucion
do obxecto mencionado na clausula primeira para o periodo 2023-2028, ascendera a cento
corenta mil cincocentos trinta e un euros con oitenta e nove céntimos (140.531,89 €), IVE

engadido.

A distribucion por anualidades e aplicacion orzamentaria é a seguinte:

A z
Presupuestaria

Pr
2023

Con IVA

Pr
2024

Con IVA

Pr
2025

Con IVA

Presupuesto
2026
Con IVA

Presupuesto
2027
Con IVA

Presupuesto
2028
Con IVA

Presupuesto
Contrato
Con IVA

5001 412A 22799

42161436 €

10.258.946.49 €

10.258 946,49 €

10.258.946.49 €

10.258 946,49 €

9.837.332.12 §

51294732 44 €

5001 4128 22799

125.904,58 €|

3.064.352,09 €|

3.064 352,09 €

3.064.352,09 €|

3.064 352,09 €

2,938 447 51 €|

15.321.760,45 €|

TOTAL $5CC

547.518,94 €

13.323.298,58 €|

13.323.298,58 €

13.323.298,58 €|

13.323.298,58 €

12.775.779,63 €|

66.616.492,89 €

1202 413A 22799

16.871,66 €

410.530,72 €

410530,72 €

410.530,72 €

41053072 €

393.659,05 €|

205265359 €

12A2 421A 22799

1.154,47 €|

28.106,38 €|

28.106,38 €|

28.106,38 €|

28.106,38 €|

26.951,90 €|

140 531,89 €|

Cuarta.- Compromisos a desenvolver

A Unidade administrativa xestora do procedemento de contratacion serd o Servizo de
Contratacion (Subdireccién Xeral de Compras e Servizos) sendo o érgano de contratacién a
Direccion Xeral de Recursos Econédmicos do Servizo Galego de Saude.

A Conselleria de Sanidade e a Axencia Galega de Sangue, Organos e Tecidos comprométense
a aportar o financiamento previsto nas condiciéns e prazos indicados na cldusula terceira do
presente convenio.

Quinta.- Expediente de contratacion

O orzamento base de licitacidn, incluido o Imposto sobre o Valor Engadido, serd o seguinte:

Orzamento de licitacion sen IVE IVE Orzamento de licitaciéon con IVE

56.867.502,82 € 11.942.175,55 € 68.809.678,37 €

O valor méximo estimado do contrato derivado do expediente de contratacién, para os
efectos do establecido no artigo 101 da Lei 9/2017, do 8 de novembro, sera de:

Concepto Importe sen IVE

Contrato (5 afos) 56.867.502,82€
Modificacién (maximo 20% del importe del contrato inicial) 11.373.500,56 €
Valor estimado 68.241.003,38 €

No expediente de contratacidn acreditarase a plena dispofiibilidade de todas as achegas
mediante a incorporacion deste convenio, asi como os certificados de existencia de crédito e
a documentacion correspondente que acredite a sua retencidon, ou documentos que
legalmente os substitian, sen que sexa preciso a formalizacién de garantias entre as
entidades do sector publico participantes.

A Direccion Xeral de Recursos Econémicos do Servizo Galego de Salde actuard no expediente
de contratacién e na execucién do contrato en nome e por conta das partes participantes
neste convenio e podera exercer todas as potestades que a lexislacion lle recofece ao
organo de contratacidn fronte ao contratista, sen prexuizo da adecuada coordinacién nas
relacions internas coas demais entidades participantes.

Sexta.- Modalidade de actuacion no financiamento conxunto

A modalidade de actuaciéon no financiamento conxunto que se aplica neste convenio é a
denominada concorrencia subxectiva na posicion do contratante, prevista no artigo 16a) da

Lei 14/2013, do 26 de decembro, de racionalizacién do sector publico autondmico.

As partes asinantes quedaran obrigadas respecto do contratista, concorrendo &
cotitularidade do contrato, e seran responsables directas cada unha delas da obriga de
pagamento das cantidades comprometidas na clausula terceira.

Cada participante deste convenio serd responsable de aboarlle, ao contratista do contrato
que se subscriba as contraprestaciéns correspondentes nos termos que se establezan no
contrato e segundo o prezo acordado.

Polo tanto, cada parte deste convenio debera aboarlle ao contratista soamente a sua parte e
non sera responsable do aboamento da outra parte. Esta cuestion deberd constar
expresamente nos correspondentes pregos da licitacion.

Sétima.- Participacion conxunta

Na elaboracion dos pregos de clausulas administrativas particulares e de prescricions
técnicas ou proxectos participaran conxuntamente as partes asinantes, de xeito que o
contrato resultante poida satisfacer axeitadamente as necesidades que se pretenden cubrir.

Oitava.- Vixencia

Este convenio producira os seus efectos a partires da data da sla sinatura e a sua vixencia
estenderase ata o momento que se extinga o contrato previsto, sen prexuizo das posibles
prorrogas que se acorden e instrumente a través dunha addenda a este Convenio na que se
fixard a prérroga e os correlativos compromisos das partes.

Novena.- Modificacion

O presente convenio poderd ser obxecto de desenvolvemento a través das correspondentes
addendas ao mesmo.

De acordo co disposto no artigo 31.4 da Lei 14/2013, do 26 de decembro, de racionalizacion
do sector publico autonémico, o convenio podera ser obxecto de modificacién cando tefian
como finalidade o logro dos obxectivos de estabilidade orzamentaria e sostibilidade
financeira. Ditas modificaciéns terdn por obxecto a reducién do volume das obrigas ou a
ampliacién do seu prazo de execucidn.

Décima.- Comision de seguimento

Para velar polo cumprimento do estipulado, constituirase unha comisidon paritaria de
seguimento da execucién do convenio, formada por dous representantes designados por

cada unha das partes asinantes, que actuara como o6rgano de vixilancia, seguimento e
control do establecido neste convenio, promovendo, se o considera adecuado, outras
actuacions que poidan enriquecer o seu desenvolvemento.

Esta comisidn estara presidida pola persoa titular da Direccion Xeral de Recursos
Econdmicos do Servizo Galego de Saude ou persoa na que delegue.

Serdan funciéns da comisién de seguimento as seguintes:

a) Impulsar e avaliar o cumprimento do presente convenio, propofiendo as actuacidns que se
consideren necesarias para tal fin.

b) Interpretar en caso de dubida o contido do mesmo.

c) Propofier as partes a resolucion das posibles controversias que puideran xurdir na sua
aplicacion.

Undécima.- Publicidade

A sinatura deste convenio de colaboracién leva implicito o consentimento expreso das
persoas intervenientes para que a Administracion publica autondmica galega poida facer
publicos os datos de caracter persoal e calquera outras especificacions que figuren nel, de
acordo co disposto na Lei 19/2013, de 9 de decembro, de transparencia, acceso a informacion
publica e bo goberno e na Lei galega 1/2016, do 18 de xaneiro, de transparencia e bo goberno.

Décimo segunda.- Proteccion de Datos de Caracter Persoal

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccidn das persoas
fisicas no que respecta ao tratamento de datos persoais e a la libre circulacion destes datos
e polo que se deroga a Directiva 95/46/CE (Regulamento xeral de proteccién de datos), da Lei
organica 3/2018, do 5 de decembro, de proteccidon de datos persoais e garantia dos dereitos
dixitais, e demais normativa vixente de aplicacién en cada momento en materia de
proteccion de datos.

Décimo terceira.- Réxime xuridico e resolucion de conflitos

Este convenio de colaboracion ten natureza administrativa, e rexerase pola Lei 39/2015, do 1
de outubro, do procedemento administrativo comun das administracions publicas, e pola Lei
14/2013, do 26 de decembro, de racionalizacién do sector publico autondmico, pola

lexislaciéon en materia de contratos do sector publico e polas demais normas de aplicacion.

As discrepancias que poidan producir resolveranse nos termos previstos no artigo 18 da Lei

14/2013, do 26 de decembro, de racionalizacidn do sector publico autonémico e no artigo 13
da Lei 16/2010, do 17 de decembro, de organizacién e funcionamento da Administracion xeral
e do sector publico autonémico de Galicia, para os conflitos de atribucidns.

E en proba de conformidade co exposto, asinan este convenio en Santiago de Compostela na
data da sinatura dixital.

Pola Conselleria de Sanidade e o Servizo Pola Axencia Galega de Sangue, Organos e
Galego de Saude Tecidos

O conselleiro e presidente O conselleiro de Sanidade

(P.D. de sinatura, 13 de setembro de 2023)
A directora da Axencia Galega de Sangue,
Organos e Tecidos

Julio Garcia Comesafia Maria Luisa Lopez Garcia

